
GJYKATA KUSHTETUESE
YCTABHH CY,lJ,

CONSTITUTIONAL COURT

Prishtine, me 22 shkurt 2016
Nr. ref.:RK893/16

AKTVENDIM PER PAPRANUESHMERI

ne

Rastin nr. Kl129/15

Parashtrues

Rrahim Ramadani

Vleresim i kushtetutshmerise se Aktgjykimit te Gjykates Supreme te
Kosoves, CML.nr. 6/2014, te 24 shkurtit 2015

GJYKATAKUSHTETUESEE REPUBLlKES SE KOSOVES

e perbere nga:

Arta Rama-Hajrizi, kryetare
Ivan Cukalovic, zevendeskryetar
Robert Carolan, gjyqtar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare
Bekim Sejdiu, gjyqtar
Selvete Gerxhaliu, gjyqtare, dhe
Gresa Caka-Nimani, gjyqtare

Parashtruesiikerkeses

1. Parashtrues i kerkeses eshte z. Rrahim Ramadani (ne tekstin e metejme:
parashtruesi i kerkeses) nga Prishtina.

Vendimi i kontestuar

2. Parashtruesi i kerkeses konteston Aktgjykimin e Gjykates Supreme te Kosoves,
CML. nr. 6/2014, te 24 shkurtit 2015, i cHi i eshte dorezuar atij me 23 mars
2015.

Objekti i ~eshtjes

3. Objekt i c;eshtjesse kerkeses eshte vleresimi i kushtetutshmerise se Aktgjykimit,
me te cilin pretendohet se jane shkelur te drejtat dhe lirite e garantuara me
nenin 49 [E Drejta e Punes dhe Ushtrimit te Profesionit] te Kushtetutes se
Kosoves (ne tekstin e metejme: Kushtetuta).

Baza juridike

4. Kerkesa bazohet ne nenin 113.7te Kushtetutes, nenin 47 te Ligjit per Gjykaten
Kushtetuese te Republikes se Kosoves, Nr. 03/L-121 (ne tekstin e metejme:
Ligji) dhe ne rregullin 56 te Rregullores se punes te Gjykates Kushtetuese te
Republikes se Kosoves (ne tekstin e metejme: Rregullorja e punes).

Procedura ne Gjykaten Kushtetuese

5. Me 28 tetor 2015, parashtruesi dorezoi kerkesen ne Gjykaten Kushtetuese te
Republikes se Kosoves (ne tekstin e metejme: Gjykata).

6. Me 5 nentor 2015, Kryetarja e Gjykates, me Vendimin nr. GJR. KI129/15, caktoi
gjyqtarin Altay Suroy gjyqtar raportues. Te njejten dite, Kryetarja e Gjykates me
Vendimin nr. KSH. KI129/15, caktoi Kolegjin shqyrtues te perbere nga
gjyqtaret: Robert Carolan (kryesues), Ivan Cukalovic dhe Arta Rama-Hajrizi.

7. Me 24 nentor 2015, Gjykata njoftoi parashtruesin e kerkeses dhe Gjykaten
Supreme per regjistrimin e kerkeses, dhe njekohesisht kerkoi nga parashtruesi
dhe nga Gjykata proven per dorezimin e aktgjykimit te kundershtuar.

8. Me 26 janar 2016, pas shqyrtimit te raportit te gjyqtarit raportues, Kolegji
shqyrtues i rekomandoi Gjykates papranueshmerine e kerkeses.

Permbledhja e fakteve

9. Parashtruesi i kerkeses ka pasur marredhenie te themeluar te punes Sl

mesimdhenes deri me 30 shtator 2007.

10. Me 14 dhjetor 2007, per shkak te riorganizimit dhe sistematizimit te ri ne
arsimim, organi ekzekutiv i Kuvendit Komunal te Prishtines mori vendimin [01.
nr. 24385] per nderprerjen e marredhenies se punes te parashtruesit te
kerkeses.

11. Ne nje date te pacaktuar, parashtruesi i kerkeses paraqiti ankese ne Ministrine
e Arsimit, Shkences dhe Teknologjise (ne tekstin e metejme: MASHT), si dhe ne
Keshillin e Pavarur Mbikeqyres te Kosoves (ne tekstin e metejme: KPM) ndaj
vendimit [01. nr. 24385] te Komunes se Prishtines.

12. Sipas ankeses se parashtruesit te kerkeses, se pari MASHT -i, e pastaj edhe
KPM-ja, moren vendime me te cilat e anuluan vendimin [01. nr. 24385] te
Komunes se Prishtines dhe urdheruan qe parashtruesin e kerkeses ta perfshijne
ne planin e ri te sistematizimit dhe t'ia gjejne nje vend tjeter te punes.

13. Me 14 tetor 2008, Komuna e Prishtines dhe parashtruesi i kerkeses lidhen
kontrate te punes me te cilen parashtruesi ishte sistemuar ne vend te ri te
punes.

14. Ne nje date te pacaktuar, parashtruesi i kerkeses paraqiti padi ne Gjykaten
Themelore kunder Komunes se Prishtines, ne te cilen kerkoi qe ne emer te
pagave te papaguara, ndryshimit ne page, kontributeve dhe tatimeve t'i paguhet
nje shu me unike e llogaritur, te cilen e ka propozuar ai vete.

15. Ne fakt, me 24 shkurt 2015, Gjykata Supreme [Aktgjykimi CML. nr. 6/2014]
refuzoi, si te pabazuar, kerkesen e parashtruesit per revizion te Aktgjykimit te
Gjykates se Apelit, te 26 gushtit 2014.

Pretendimet e parashtruesit te kerkeses

16. Parashtruesi i kerkeses pretendon se Gjykata Supreme ka shkelur te drejtat e tij
nga neni 49 i Kushtetutes, per shkak se nuk lejoi pagesen e diferences ne
lartesine e pages, gje qe parashihet ne paragrafin II te vendimit te KPMK-se.

17. Parashtruesi i drejtohet Gjykates me kerkesen: "Deshiroj qe te me behet pagesa
e diferences prej 1 tetorit 2008 e deri tani 85 muaj dhe te kthehem ne vendin e
meparshem ose te qendroj ne kete vend pasi edhe 4 vite kam deri te pensioni".

Pranueshmeria e kerkeses

18. Gjykata se pari duhet te shqyrtoje nese parashtruesi i ka permbushur kriteret
per pranueshmeri, te percaktuara me Kushtetute dhe te specifikuara me tej ne
Ligj dhe ne Rregullore te punes.

19. Ne kete drejtim, Gjykata i referohet nenit 113.7 te Kushtetutes, i cili percakton:

"Indiv idet jane te autorizuar te ngrene shkeljet nga autoritetet publike te te
drejtave dhe lirive te tyre individuale, te garantuara me Kush tetu te,
mirepo vetem pasi te kene shteruar te gjitha mjetet juridike te piircaktuara
me ligj".

20. Per me teper, Gjykata i referohet edhe nenit 49 te Ligjit, i cili parasheh:

"Kerkesa parashtrohet brenda afatit prej kater (4) muajsh. Afati fillon te
ece qe nga dita kur parashtruesit ieshte dorezuar vendimi gjyqesor ...".

21. Gjykata, gjithashtu i referohet rregullit 36 (1) (c) te Rregullores se punes, i cili
percakton:

"(1) Gjykata mund ta shqyrtoje nje kerkese nese:

[...]

(c) kerkesa parashtrohet brenda afatit prej 4 (kater) muajsh nga dita e
dorezimit te vendimit te mjetit te fundit juridik efektiv te parashtruesi".

22. Gjykata veren se Aktgjykimi [CML.nr. 6/2014] i Gjykates Supreme i 24 shkurtit
2014 i eshte dorezuar parashtruesit me 23 mars 2015, <;ka dhe mund te
vertetohet bazuar ne deshmite qe Gjykata Supreme i ka dorezuar ne Gjykate.

23. Parashtruesi dorezoi kerkesen ne Gjykate me 28 tetor 2015; pra, pas kalimit te
afatit 4 (kater) mujor nga dita qe ka pranuar Aktgjykimin e Gjykates Supreme.

24. Ne kete drejtim, Gjykata rithekson se afati prej 4 (kater) muajsh sipas nenit 49
te Ligjit dhe te rregullit 36 (1) (c) te Rregullores se punes, eshte i natyres
prekluzive dhe eshte themeluar per te siguruar parimin e sigurise juridike duke
siguruar, qe kerkesat te cilat dorezohen ne pajtim me Kushtetuten shqyrtohen
brenda nje kohe te arsyeshme, dhe se vendimet nga e kaluara nuk mund te jene
vazhdimisht te hapura per vleresim kushtetues (Shih rastin O'Loughlin dhe te
tjeret kunder Mbreterise se Bashkuar, nr. 23274/04, GJEDNJ, vendimi i 25
gushtit 2005).

25. Nga kjo rrjedh, se kerkesa eshte dorezuar jashte afatit te percaktuar me nenin
49 te Ligjit dhe me rregullin 36 (1) (c) te Rregullores se punes, dhe si e tille
eshte e papranueshme.

PER KETO ARSYE

Gjykata Kushtetuese, ne pajtim me rregullin 36 (1) (b) dhe (2) (b) te Rregullores se
punes, ne seancen e mbajtur me 26 janar 2016, njezeri

VENDOS

I. TA DEKLAROJEkerkesen te papranueshme;

II. T'UA KUMTOJEkete vendim paleve;

III. TA PUBLIKOJE kete vendim ne Gazeten Zyrtare, ne pajtim me nenin
20-4 te Ligjit;

IV. Kyvendim hyn ne fuqi menjehere.

